
Varianta 2 
• Toate subiectele sunt obligatorii. Se acordă 10 puncte din oficiu. 
• Timpul efectiv de lucru este de 4 ore. 

 
SUBIECTUL I             (30 de puncte) 
Drabaren o tèksto thaj xramosaren nùmaj rromanesθe so mangel pes anθ-e pućhimata dine 
maj tele! 
 
 “/.../ E rromane ćhibǎqo siklǎrno aźukerel len anθ-i klàsa. Palal so palemdikhel o progràmo so 
si len te inkeren les ka-o Teàtro, phenel: 
 − Ćaćes ke tume kerden butǐ but vaś kadava spektàkulo thaj me patǎv ke tumare dada aj deja 
avena but barikane te dikhen tumen ka-o Teàtro! Te na bistren te keren pòze vaś amari rivìsta. 
 Sar зanen, voj si p-o amaro organizaciaqo sàjto thaj si te avel printisardi nùmaj ke maj trebul 
amen nìśte love. Śaj ke palal o Nevo Berś avena amen dòsta love vi te das avri i rivìsta. Palal so 
maj godǐsarel pes xancï, maj phenel: 
 − Avdǐves si o agorutno dǐves anθar kadava berś kana si amen  rromane ćhibǎqe ćàsurǎ. 
 Sar dikhen, i Śejka na avilǎs kadava kurko śkolaθe. Me dem telefòno laqe daden tha΄ na 
зanav sosqe na ambolden manqe. Tume зanen vareso laθar? Sar зanen, voj si te prezentisarel 
tumaro spektàkulo. 
 − Va…phenel i Adina. Akana jekh kurko phendǎs manqe ke voj si nasvali. Iз semas laθe 
khere. Nić avdǐves na aśtil te avel voj śkolaθe, tha΄ sìguro avela ka-o spektakùlo ka o Teàtro! 
 − …Voj kerela tumenqe jekh surprìza, maj phenel i Adina. /.../” 

(O dinipen – palal o Źupter Borkoj) 
 

1. Sikaven savo ćhand / fǎlo le xramosaripnasqo si kadava xramosaripen (lirikano, epikano vaj 
dramatikano)? So d-aśti te phenen maj but?               4 pùnkturǎ 
2. Vakǎren anθ-e 5-7 rèndurǎ palal jekh teatrosqi pièsa savi kerden la le siklǒvnença!   6 pùnkturǎ 
3. Xramosaren anθ-e 5-7 rèndurǎ sar śaj te keren jekh śkolutni rivìsta! Palal so tume xramosarena 
anθ-e laθe!                 10 pùnkturǎ 
4. Phenen sar śaj keras le siklǒvnen te plaćal/ ćajlǒl len k-i śkòla!            6 pùnkturǎ 
5. Phenen so aver paramìća kaj xramosardǎs len o Źupter Borkoj maj prinзaren!           4 pùnkturǎ 
 
SUBIECTUL al II-lea            (30 de puncte) 
1. Alosaren anθar o oprutno tèksto  śtar  navnǎ/ substantìvurǎ save si line avere ćhiběnθar!  
                     4 pùnkturǎ 
2. Ambolden/ nakhaven rumunikanesθe o tèksto dino maj opre!             6 pùnkturǎ 
3. Alosaren anθar o dino oprutno tèksto jekh sintàgma (kerdi anθar jekh artìkulo + jekh adźektìvo 
+ jekh substantìvo) thaj nakhaven la anθar e savorre 8 kèzurǎ, vi ka-o jekhipen, vi ka-o butipen 
(kerindoj, eventuàlo, i adaptàcia laqi)!              10 pùnkturǎ 
4. Alosaren anθar o o tèksto dino maj opre jekh kernavni/ vèrbo thaj den i paradìgma lesqi ka-e 
savorre mòdurǎ vi verbosqe vaxta!                 6 pùnkturǎ 
5. Alosaren anθar o dino tèksto le savorre sarnavnǎ/ pronòmbrurǎ thaj phenen lenqo tìpo! 
                     4 pùnkturǎ 
 

SUBIECTUL al III-lea            (30 de puncte) 
1. Xramosaren so tume, sar siklǎrne, keren maj anglal te drabaren le siklǒvnenqe o rromano tèksto 
dino maj opre, anθ-i klàsa?                  4 pùnkturǎ 
2. Xramosaren save si le rromane ćhibǎqe oraqe vaxta/ momènturǎ!           6 pùnkturǎ 
3. Den jekh pućhimatenqo plàno vaś jekh vakǎripnasqi klasaqi tèma (alosaren jekh tèma, te 
phenas: palal jekh teatrosqi pièsa, palal i famìlia, palal o ćhavorripen, palal o amalipen thaj aver! 
                   10 pùnkturǎ 
4. Phenen so didaktikane materiàlurǎ/ butǎ labǎren anθ-e rromane ćhibǎqe òre!            6 pùnkturǎ 
5. Sikaven/ anavǎren e didaktikane metòde save tume labǎren len anθ-e rromane ćhibǎqe òre! 
                    4 pùnkturǎ 


